
Museo bat. Gorrotxategi Konfiteri

museoaren inaugurazioan irakurria

Maikide adiskideok, eta emen arkitzen zeraten lagun eta jaun-andre guz-
tiori, Agur! Arratsalde on denori.

Emen biltzen gaitu urte batzuetako ekintza baten ondorioak, ekintza
baten fruitu baliotsu eta garrantzitsu batek, Jose Maria Gorrotxategiren konfi-
teriko museo baten zabal-aldi edo inaugurazioak. Eta au, adiskideok, egunero
gertatzen ez dan gauza degu, denontzat, baiñan tolosarrentzat bereziki, poz-
garria benetan.

Gerorako utzi gabe adierazi dezagun kultur ekintza askok, beren oiñarria
lengaia materialetan dutela.

DEFINIZIOA

Museo baten azalpena edo definizioa zabala da, onela uste ez izan
arren. Adibidez, ez bait dira berdiñak museo historiko bat, artxiboko agiri zaa-
rrak, marrazkik eta argazkik osatzen dutena; margolari batena eta egun Jose
Maria Gorrotxategiren eskutik eldu zaiguna, konfiteriko museoa.

Museo baten adieraziari erantzun lezake Erakus-tokiak eta Oroi-tokiak.
Edo Gorrotxategiren museoaren kasuan bi izenburuak: Erakus-tokia eta Oroi-
tokia aldi berean.

Zer dire museoak? Museoak, aberastasun kulturaren eukitzailleak dire,
gordetzailleak.

DIDAKTIKOTASUNA

Ezin uka museo guztia didaktikoa dela. Margolari baten erakus-tokiak
badu bere didaktikotasuna, baiñan, arrunt, onelako erakusketa baten gure
begiak, gure zentsu ikuskiña erti-edertasunera doaz. Didaktikotasuna zerbait
alboan gelditzen da, zearkako gauza bat bezela.

Museo kondairatsu edo historiko batek badu, nola ez, didaktiko aldetik
bere bete bearra. Ikusi eta irakurriaren eskutik gure irudimena lanean jartzen
du, ortarako bat gutxi edo geiago jantzia badago; gure baitan ezin uka jakin-
tzaren oroigarri bat dela.

METODOA

Jose Mari Gorrotxategiren museo baliotsu eta garrantzitsu ontan didakti-
kotasuna arkitzen dugu, ardatz bezela. Irakaspidetasun onek metodoaren
alorrera garamazki, metodoarekin lortutako ekintza eskatzen bai du.

Onela lan egitea ez da funtzeskoa bakarrik, metodoa bear bearrezkoa
dugu ekintza guztietan, eta nola ez, museo bat burutzeko, izenari izanakin
erantzun nai badiogu. Eta Jose Mari Gorrotxategiren museoak, ondo lortu-
tako metodologi bateri bear dan erantzuna ematen dio.

ARGIBIDEAK

Museo au osatzen duten zati eta tresnak, beraiei dagozkion idatz jakingarriz
ornituek irakurriz, ulertu erreza dan pelikula bat igarotzen zaigu begien aurrean.

Adibidez, au baieztatzeko eman diezaiogun argizari eta kandelaren zatiari
begiratu txiki bat.

Metxa lortzeko ariyarentzat erroka begien aurrean dugu, baita ere per-
tzak, paila, burruntzalie, tornuk, eta abar tresna argizaria edo kandelak bear
diren bezela landu eta bukatzeko.

Ariya aipatu det, antziñako argizaigillea aldi berean irulea bai zan. Nork
egiten zun ariya? Andre gizon iruleak, argizaigillea barnen zela, eta sorgiñek.
Eta nola nabaritzen zen sorgiña zela? Argizaigilleak egindako kandela bedein-
katuen bidez. Ikus dezagun.

Ondarribiko basetxe baten ganadua bear bezela zaintzen zuten; baiñan
ala ere beti argal, ezurtsu eta gau osoan marruaz ixiltzeko.

Baserrikoeri bururatu zitzaien erriko erretoreari esatea zer gertatzen
zitzaien, eta onek jakiñarazi zien gauza ori sorgiñen lana bazan etzala zailla
izango jatorria ateratzea.

Ortarako bi kandela bedeinkatu, pizturik lurrean jarri bear zituzten eta
kaja barruan utzi azpikaldea libre zuela. Kajan gañekaldean zaku bat zabaldu
bear zuten, sorgiñak kandela piztuak ez ikusteko moduan. Onela, sorgiña
barruan geldituko zan.

Gautu zuenean, apaiza eta nekazaria esan bezela kandelak jarri eta izku-
tatu ziran. Gaberdi-aldean, ganaduak asi ziren marruaz, oitura zutenez.

Ontan, argia pizturik, ikusi zuten katu beltz bat bei baten gaiñean, aberea
bein da berriz labanaz zauritzen.

Katuak eskatu zioten apaizari eta baserritarrari kaja barruko kandelak
itzaltzeko, eta mianka bizian asi zan. Apaizak esan zion bere lagunari eguna
argitu arte zai egon bear zutela. Ala egin zuten, eta goizargitzen asi zanean
ikusi zuten katuak pixkanaka-pixkanaka emakume zar baten itxura artzen
zuala, apaizaren eta basarritarraren auzotar ezagun bat zela. Bereala, kande-
lak itzali eta etxeratu zituzten, beste baterako. Argizaigillearen lanari esker,
sorgiña ezagutu zuten.

Jarrai dezagun.

Jose Mari Gorrotxategiren museo ontan ez da motor soiñu aundiren bil-
durrik, bertan ikusten ditugun lan-tresnak giza berotasuna nabari dute, giza
urratsa daramate, eta onek eskulangillea oroiazten digu.

Egunsentian, udara eta negu, argiezkillarekin batean, eguneroko lan saio-
ari ekiten zion eskulangilleak. Oroi-tokian arkitzen gera, Gorrotxategiren
museoan.

Egia esan bear badugu, gaurko makina eta beste milla sorkari berrik,
baztertu eta izkutaarazi egin dituzte eskulangintzatik bizi izandu diran lan toki
ugari. Gaurko egunean, eskulangillea bakarrik eta soil gertatzen da.

Bakar bakarrik jarraitzen du lanean bere lantokian. Erdi zabalik azaltzen
dan ate pixu baten atzean, orma zikinduen artean eta zoru ezberdiñean, erdi
illunpean, an ikusiko digu, zaarrez, kemen aundienak galdutako esku-langillea.

Bere lan tresnak, geienetan, bere gurasoek utziak ditu, eta oiekin ager-
tzen du bere doaia, lanean. Langille onek ez du lana txoro txoro egiten. Bai-
zik eta, eskuetan daukan egitekoa bukatua uzten saiatzen da. Bera lanerako
bizi da, eta gauza txikienak ere berarentzat garrantzi aundia du. Bere eskue-
tatik ateratzen dan lanak dauka bere izen ona.

Baiña badaki bere lantokia eta bere lan egitea ez dirala gaurko egune-
rako egiten diranak. Ikusten ditu lantoki aurreratuak eta berriak.

Emen, aldaketa edo eboluzioaren barnean sartzen gera. Grezitar Herakli-
torena gertatzen da emen ere: Ezer ez egonean, dana joanean.

Lan tresnak aipatu ditut bein baiño geiagoetan, eta orain egoki iruditzen
zait Telesforo Aranzarik lanabesatzaz eman zun itzaldi baten esana:

En esta exposición de arte popular vasco se me señaló como tema de con-
ferencia el que encabeza estas líneas –lanabesak–, y, seguramente, más de cua-
tro señoritos u hombres de letras o artistas se habrán sonreido con desdén a la
vista de tales objetos, diciendo: «Vaya una vulgaridad de objetos para exposición
y conferencia, los estamos viendo todos los días fuera de aqui. Los ven, sí

–Aranzadik oartzen du–, pero no los miran ni se enteran. Olvidan, o no quieren
remover, que hay arte en todo lo que se hace, no por naturaleza, sino con inter-
vención de la inteligencia humana.

Itzuli gaitezen arira.

BERRITZEA-RESTAURATZEA

Artzaiak ardik ezagutu, maitatu eta kontu egiten ditun bezela, Jose Mari
Gorrotxategik bere museoko zati guztik ondo ezagutu, maitatu eta kontu egiten
ditu. Eta kontu egite onek, berritzea, konpontzea edo restauratzea garamazki.

Gogorapen batzuen artean aipatu ditugu museo baten azalpena edo defi-
nizioa, zer diren museoak, didaktikotasuna eta bear-bearrezko metodoa.
Orain begiratu txiki bat egin dezagun museo baten kontu egiteari.

Museo baten bete bear garrantzitsuena, bera osatzen duten gauzak gure
belaunaldi eta ondorengoentzat bear dan bezela iraun-araztea da. Onek esan
nai du iraun-araztea aurreneko kezka dala eta ondoren, onela bear bada, kon-
pondu edo berritzea.

Onek Angel Apraizek Eusko Ikaskuntzako aurreneko kongresuan,
1918garren urtean egin zun gogorapen batera narama:

de que las obras en que nuestros hombres de ayer pusieron el trabajo directo de
sus manos y lo que es más aún, los anhelos y esperanzas de su espíritu, perte-
necen de modo igual a los que han de ser nuestro descendientes, que podrán
reprochar, con desprecio, a nuestra memoria, el haber dilapidado neciamente
una herencia que teníamos la obligación de transmitirles.

Gizonak mundu ontan ankak jarri zitunetik, berarekin izan du berritzea
edo konpontzea, bearrezko ekintzaren barnean. Berritzearen ekintzak Piz-
kunde edo Renacimiento garaiean artu zun garrantzia. Baiñan berritze lana
gure gaurko bururapenean XVIII garren mende arte ez zuen izan benetako
asierarik. Europa maillan mende onen erdialdera kezka au sortzen da bere
berezitasunaren barnean, eta jarraitzen du, teknika aldetik aldaketak dituela.

Adiñeko pertsonak sendagillea eta botika geienetan sarri eta urbil izaten
ditun bezela, museo bat osatzen duten gauzak, urbil eta maiz bearrezkoa
dute, geinbat, berritzea, restauratzea. Eta alor ontan ziur nago Jose Mari
Gorrotxategi, legez da bidez dagokion laguntzarekin, ardura dun begiratzaille
para gabekoa izango dala, gaur biarko egunari begira.

AMAITZEA NOA

Jose Mari Gorrotxategiren Historia de la confitería y repostería vasca izena
daraman bi liburu interesgarriei egin nioten itzaurrean esaten nun lan arek

museoa izketan jartzen zula. Orain adieraziko det museoak ondo ikasi dula
mintzatzen, eta bere labe eta suontzik, biziak berarekin dakarren beroa eman
diola aipatutako idatz lanari, bi liburueri.

Museoak eta Historia de la confitería y repostería vasca-k bikote balio-
tsua osatzen dute.

Nere zorion beroenak ba, Jose Maria Gorrotxategi adiskideari.

Eta besterik ez. Milla esker denori.

